
					இப்பக்கம் மெய்ப்பு பார்க்கப்படவில்லை
விடு தேடி வந்தார் 793
தயவுசெய்து கால தாமதமின்றி உரியவருக்கு ஆணையிடுங்கள்” என்று என்னைக் கேட்டுக் கொண்டார்.
"அது முடியாது’ என்ற பதில் என் சிந்தனையில் மின்னிற்று. மிகப் பெரியவருக்குக் கன்னத்தில் அறைந்தாற்போல் பதில் சொல்ல வேண்டாம் என்ற எண்ணமும் மின்னிற்று.
“நான் வந்த பிறகு, எந்தப் பிரிவிலும் அப்படி ஒரு மாடரேசன் நடக்கவில்லை. எனவே, விதிமுறைகளைப் பற்றி அலுவலகத்தில் கேட்டுத் தெரிந்து கொண்டு பதில் உரைக்கிறேன்” என்று பொறுமையோடு பதில் சொன்னேன்.
“நான் அலுவலகம் சென்றதும் உங்களுக்கு இது பற்றி நினைவு படுத்தட்டுமா?” என்று அவர் என்னைக் கேட்டார். “தேவை யில்லை” என்று பதில் கூறினேன்.
முடிவை மாற்ற உரிமையில்லை
அலுவலகம் சென்றதும், அவ் விவகாரத்தைக் கவனித்தேன். பல்லாண்டுகளாக அப் பிரிவில் எவரும் முதல் வகுப்பு' பெற்றதில்லை. மேல்பட்டத் தேர்விற்கு ஒவ்வொரு விடைத் தாளையும் தனித்தனியே இருவர் மதிப்பீடு செய்கிறார்கள். அதில் மாடரேட் செய்ய விதிமுறைகள் இடம் கொடுக்கவில்லை. அதோடு குறிப்பிட்ட பிள்ளை இரண்டாம் இடத்தில் இல்லை. நான்காம் இடத்தில் இருந்தார். மேற்படி தகவல்களைத் தெரிந்து கொண்ட பிறகு, மிகப் பெரிய அலுவலருக்கு அதைச் சொன்னேன். பிள்ளையின் வரிசை இடத்தை மட்டும் சொல்லவில்லை. மேற்படி தேர்வு மதிப்பீட்டை மாற்றுவதற்கு எவருக்கும் உரிமையில்லை யென்றும் எடுத்துரைத்தேன். அவருக்கு மனநிறைவு ஏற்படவில்லை.
பழிவாங்கும் இயல்பு அவருக்கு உண்டு என்பதும் எனக்குத் தெரியும்.
இருப்பினும், தகாதன செய்ய மனம் ஒப்பவில்லை.
விலகி விட்டால் என்ன?
'இப்படி, அலுவலர்கள் தகாதன கேட்டு அதைச் செய்ய மறுத்துப் பகையை வளர்த்துக்கொண்டே போக வேண்டுமா? துணைவேந்தர் பதவியிலிருந்து விலகிக் கொண்டால்தான் என்ன? என்ற சலிப்பு அவ்வப்போது ஏற்பட்டு மறையும்.

		 இப்பக்கம் கடைசியாக 9 ஆகத்து 2018, 11:17 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.



		அந்தரங்கக் கொள்கை
	விக்கிமூலம் ஐப் பற்றி
	பொறுப்புத் துறப்புகள்
	Code of Conduct
	ஆக்குநர்கள்
	புள்ளிவிவரங்கள்
	நினைவிக் கூற்று
	கைப்பேசிப் பார்வை



		[image: Wikimedia Foundation]
	[image: Powered by MediaWiki]





		

	
 

 

		
		

வரையறுக்கப்பட்ட உள்ளடக்க அகலத்தை மாற்று







